
					இப்பக்கம் மெய்ப்பு பார்க்கப்படவில்லை
部総 தொல்காப்பியம்
பேராசிரியம் :
இவை, உரையியைபுநோக்கி உடனெழுதப்பட்டன.
(இ-ள்) இவை ஒன்பது பெயரும் ஒருத்தலென்னும் பெயருக்கு ஒன்றும் (எ-ற)
இவற்றைப் பெரும்பான்மை சிறுபான்மைபற்றி மூன்று சூத்திரத்தான் ஒதினானென்பது. உதாரணம்.
'காடுமீக் கூறுங் கோடேத் தொருத்தல்' (அகம் : 65) என யானை ஒருத்தலென்றாயிற்று. பிறவும் வந்தவழிக் கண்டு கொள்க.
ஆய்வுரை :
(இ-ன்) புல்வாய், புலி, உழை, மரை, கவரி என்பனவும் முற்குறித்த கராம் என்பதனோடு அறுவகை உயிர்களுக்கும் ஒருத்தல்' என்னும் ஆண்மை பற்றிய மரபுப் பெயர் உரியதாகும் 37-g}. (நஎ)
(இ-ஸ்) நீண்ட தந்தத்தினையுடைய யானையும் பன்றி யும் ஒருத்தல் என்னும் ஆண்மை பற்றிய மரபுப்பெயரால் வழங்கப் பெறும் அத்தன்மையின எ-று.
ஆண்யானைக்கும் பெண்யானைக்கும் உரிய வேறுபாடு விளங்க வார்கோட்டியானை' என ஆண்யானைக்கு அடைமொழி புணர்த்துக் கூறினார். இவ் அடைமொழி பன்றியுள் ஆணிற்கும் உரியதாகும். (க.வு)
(இ-ஸ்) எருமையினத்தும் ஆண் எருமையை ஒருத்தல் என வழங்குதல் பொருந்தும் எறு.
புல்வாய், புலி, உழை, மரை, கவரி, கராம், யானை, பன்றி, எருமை என்னும் இவ் ஒன்பது இனத்துள்ளும் ஆணினை ஒருத்தல் என்னும் பெயரால் வழங்குதல் பொருந்தும் என்ப தாம்.
1. புல்வாய், புலி, உழை, மரை, கவரி, கராம், யானை, பன்றி, எருமை இவை ஒன்பதும் ஒருத்தல்' என்னும் ஆண்பாற் பெயர் பெறுவன. இவற்றை ஒருங்குகூறாது மூன்று சூத்திரத் தாற் கூறியது பெரும்பான்மை சிறுபான்மைபற்றி என்பர் பேராசிரியர்.

		 இப்பக்கம் கடைசியாக 9 ஆகத்து 2018, 23:49 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

